ЌОНУНИ ЉУМЊУРИИ ТОЉИКИСТОН

Дар бораи авф

(АМОЉТ с. 2007, №6, мод.442)

Ба муносибати дањумин солгарди Рўзи Вањдати миллї ва бо дарназардошти принсипи башардўстї Маљлиси намояндагони Маљлиси Олии Љумњурии Тољикистон Ќонуни мазкурро ќабул мекунад.
Моддаи 1. Аз љазои мањрум сохтан аз озодї, сарфи назар аз мўњлати љазои таъиншуда, инчунин аз љазоњои бо мањрум сохтан аз озодї алоќаманд набуда, мањкумшудагони  зерин озод карда шаванд:

а) занњо;

б) шахсоне, ки њангоми содир кардани љиноят ба синни њаждањсолагї нарасидаанд;

в) мардони аз 55-сола боло; 

г) маъюбони гурўњњои I, II ва III, инчунин шахсони гирифтори беморињои сил;

д) иштирокчиёни Љанги Бузурги Ватанї, иштирокчиёни амалиёти љангї дар њудуди дигар давлатњо ва иштирокчиёни муќовиматњои сиёсї ва њарбї дар Тољикистон, инчунин шахсоне, ки бар асари фалокати нерўгоњи барќи атомии Чернобил зарар дидаанд;

е) шањрвандони хориљї.

Моддаи 2. Мањкумшудагоне, ки аз беэњтиётї љиноят содир намудаанд ва барои он то дањ сол аз озодї мањрум карда шудаанд ё ба љазои бо мањрум сохтан аз озодї алоќаманд набуда мањкум шудаанд, аз љазо озод карда шаванд.

Моддаи 3. Мањкумшудагони зерин, ки барои ќасдан содир кардани љиноят аз озодї мањрум карда шудаанд, озод карда шаванд:

а) мањкумшудагоне, ки бори аввал барои љиноятњои на чандон вазнин ва дараљаи миёна ба мўњлати то панљ сол мањкум шудаанд;

б) мањкумшудагоне, ки бори аввал барои љиноятњои вазнин мањкум шудаанд, агар на камтар аз се ду њиссаи мўњлати љазоро дар љойњои мањрумї аз озодї адо карда бошанд;

в) мањкумшудагоне, ки бори аввал барои љиноятњои махсусан вазнин мањкум шудаанд, агар на камтар аз чор се њиссаи мўњлати љазоро дар љойњои мањрумї аз озодї адо карда бошанд.


Моддаи 4. Мањкумшудагоне, ки иљрои њукмашон мавќуф гузошта шудааст ва ё мањкумшудагоне, ки нисбат ба онњо шартан љазо татбиќ карда нашудааст, инчунин шартан пеш аз мўњлат аз љазо озод шудаанд ё љазоро дар колонияњои ислоњи сукунат адо мекунанд, инчунин шахсоне, ки ба дигар љазоњои новобаста ба мањрумї аз озодї мањкум гардидаанд, аз љазо озод карда шаванд.

Моддаи 5. Тафтиши парвандањои зерин, ки тањти тањќиќ ва тафтиши пешакї ќарор доранд ва парвандањое, ки аз тарафи судњо баррасї нагардидаанд, ќатъ карда шаванд:

а) оид ба љиноятњое, ки то эътибор пайдо кардани Ќонуни мазкур аз тарафи шахсони дар моддаи 1 он пешбинишуда содир гардидаанд;

б) нисбати шахсоне, ки бори аввал љиноятњои на чандон вазнин ва дараљаи миёнаро  содир намудаанд.

Моддаи 6. Мўњлати адонагардидаи љазои шахсоне, ки ба мањрум сохтан аз озодї мањкум шудаанд ва тањти амали моддањои 1 ва 3 Ќонуни мазкур ќарор намегиранд, ба истиснои шахсоне, ки дар моддањои 8 ва 15 Ќонуни мазкур зикр гардидаанд, кам карда шавад:

а) мањкумшудагоне, ки ќаблан суд шудаанду доѓи судиашон барњам нахўрдааст ё бардошта нашудааст ва боз барои ќасдан содир намудани љиноятњои на чандон вазнин ё дараљаи миёна аз озодї мањрум карда шудаанд – аз ду як њисса;

б) мањкумшудагоне, ки барои ќасдан содир намудани љиноятњои вазнин аз озодї мањрум шудаанд - аз се як њисса;

в) мањкумшудагоне, ки барои ќасдан содир намудани љиноятњои махсусан вазнин аз озодї мањрум гардидаанд - аз чор як њисса.

Моддаи 7. Нисбати шахсоне, ки барои љиноятњои зерин ба љавобгарї кашида шудаанд, ё мањкум гардидаанд (ба истиснои занњо, ба шарте, ки онњо љинояти одамкуширо содир накарда бошанд), амали моддањои 1, 3 ва 5 Ќонуни мазкур татбиќ карда нашавад:

а) барои љиноятњои бо моддањои 61- 70; 74; 75; 76 ќисмњои 3 ва 4; 89 ќисми 4; 90 ќисми 4; 91; 95 ќисми 3; 96; 99 ќисми 2; 104; 105; 111 ќисми 2; 121; 1341; 135 ќисми 3; 154 ќисми 4; 155; 156; 160 ќисми 3; 186 ќисмњои 2 ва 3; 187 ќисми 2; 1871 ќисми 2; 2061; 220 ќисми 3; 227 ќисми 3; 233 ќисми 3; 234 ќисмњои 1 ва 2; 2341; 240 ќисми 2; 2401; 241 ќисми 3; 2412; 249 банди «в»; 250 бандњои «б» ва «в»; 252 банди «б»; 260; 261 банди «в»; 270 банди «в»; 276-277 Кодекси љиноятии Љумњурии Тољикистон (тањрири соли 1961) пешбинишуда;

б) барои љиноятњои бо моддањои  104; 110 ќисмњои 2 ва 3; 130 ќисмњои 2 ва 3; 1301  ќисмњои 2 ва 3;  131 ќисми 3; 132 ќисми 3; 138; 139 ќисмњои 2, 3 ва 4;  167 ќисмњои 2 ва 3; 179; 1791; 181; 184  ќисми 3; 186-187; 189; 195 ќисмњои  2 ва 3; 196 ќисмњои 2 ва 3; 199; 200 ќисми 4;  201 ќисми 4; 202 ќисмњои 2 ва 3; 2021 ќисми 3; 2022 ќисми 3; 203 ќисми 3; 204 ќисмњои 3 ва 4; 205 ќисми 2; 206 ќисмњои 2 ва 3; 237 ќисми 3; 244 ќисмњои 3 ва 4; 245 ќисмњои 3 ва 4; 246 ќисми 3; 247 ќисми 4; 248 ќисмњои 2, 3 ва 4; 249; 250; 252 ќисмњои 2 ва 3; 289 ќисмњои 2, 3 ва 4; 305-310; 313; 316 ќисми 3; 319 ќисмњои 3 ва 4; 329; 331; 332; 365; 368 ќисми 2; 369 ќисмњои 2 ва 3; 370 ќисмњои 2 ва 3; 382; 386 ќисми 4; 391 ќисмњои 3 ва 4; 395- 405 Кодекси љиноятии Љумњурии Тољикистон (тањрири соли 1998) пешбинишуда;

в) мањкумшудагоне, ки ба љазои якумра аз озодї мањрум сохтан мањкум шудаанд;

г) мањкумшудагоне, ки љинояти ќасдонаро дар мањалли адои љазо дар намуди мањрум сохтан аз озодї содир карданд; 

д) мањкумшудагоне, ки мувофиќи Кодекси љиноятии Љумњурии Тољикистон ретсидивистони махсусан хавфнок эътироф шудаанд ва ё љиноятро дар њолати ретсидиви махсусан хавфнок содир намудаанд;

е) шахсоне, ки пештар ба тариќи бахшиши љазо ё Ќонуни авф аз љавобгарии љиноятї ва љазо озод шудаанд ва боз ќасдан љиноят содир намудаанд, агар мўњлати љазое, ки аз рўи он Ќонун дар бораи авф ё бахшиши љазо татбиќ карда шудааст, нагузашта бошад.

ж) мањкумшудагоне, ки  тартиби  муќарраргардидаи адои љазоро ба таври ашаддї вайрон кардаанд, ба истиснои мањкумшудагоне, ки дар бандњои «а», «в» ва «г»-и моддаи 1 Ќонуни мазкур пешбинї шудаанд.

Моддаи 8. Амали моддаи 6 Ќонуни мазкур ба шахсоне, ки бо моддањои 61-70; 74; 104-105 Кодекси љиноятии Љумњурии Тољикистон (дар тањрири соли 1961) ва шахсоне, ки бо моддањои 104; 179; 186; 187; 188; 247 ќисми 4; 249 ќисми 4; 305-310; 313; 331-332; 365; 395 - 405 Кодекси љиноятии Љумњурии Тољикистон (дар тањрири соли 1998) мањкум шудаанд (ба истиснои занон), инчунин мањкумшудагоне, ки ба љазои якумра аз озодї мањрум сохтан мањкум шудаанд ва шахсоне, ки љинояти ќасдонаро дар мањалли адои љазо дар намуди мањрум сохтан аз озодї содир кардаанд, татбиќ карда нашавад. 

Моддаи 9. Ќонуни мазкур нисбати шахсоне, ки то мавриди амал ќарор гирифтани он љиноят содир кардаанд ва ё аз љониби маќомоти тањќиќи ибтидої ва тафтиши пешакї ба љавобгарии љиноятї кашида шуданд ё ин ки парванда нисбати онњо мавриди баррасии судї ќарор дорад ё аз љониби судњои Љумњурии Тољикистон мањкум шудаанд, инчунин нисбати шахсоне, ки аз љониби судњои давлатњои Иттињоди Давлатњои Мустаќил мањкум шудаанд ва барои минбаъд адо намудани љазо ба Љумњурии Тољикистон оварда шудаанд, татбиќ карда мешавад.

Татбиќи Ќонуни Љумњурии Тољикистон «Дар бораи авф» доѓи судии шахсро намебардорад.

Моддаи 10. Иљрои Ќонуни мазкур ба зиммаи маќомот ва муассисањои зерин гузошта шавад:

а) маќомоти тањќиќи ибтидої ва тафтиши пешакї:

- нисбати шахсоне, ки мавод ва ё парвандаи љиноятии онњо тањти баррасии ин маќомот ќарор доранд;

б) судњо:

- нисбати шахсоне, ки мавод ва ё парвандаи љиноятии онњо дар суд тањти баррасї ќарор дошта, то мавриди амал ќарор додани Ќонуни мазкур баррасї нашудаанд, инчунин шахсоне, ки парвандањои љиноятї нисбати онњо баррасї гардида, вале њукми онњо ќувваи ќонунї пайдо накардааст;

- нисбати мањкумшудагоне, ки иљрои њукмашон мавќуф гузошта шудааст ва мањкумшудагоне, ки нисбати онњо бо њукми суд љазо шартан татбиќ карда нашудааст (масъалаи татбиќи Ќонуни мазкур аз рўи пешнињоди нозироти корњои ислоњие, ки рафтори мањкумшударо назорат менамояд, аз љониби суди мањалли иљрои њукм ё зисти мањкумшуда њал карда мешавад);

- нисбати мањкумшудагоне, ки аз мањалли мањрум сохтан аз озодї шартан пеш аз мўњлат аз љазо озод шудаанд ё ќисми адонагардидаи љазои нисбати онњо таъиншуда то мавриди амал ќарор дода шудани Ќонуни мазкур ба љазои сабуктар иваз карда шудааст (масъалаи татбиќи Ќонун дар бораи авфро суди мањалли иљрои њукм ё зисти мањкумшуда бо пешнињоди нозироти корњои ислоњї њал мекунад);

- нисбати мањкумшудагоне, ки ба љазои љарима мањкум шудаанд (масъалаи татбиќи Ќонуни мазкурро суде, ки њукм баровардааст бо пешнињоди иљрочии суд њал менамояд);

в) муассисањои системаи иљрои љазои љиноятии Раёсати корњои ислоњии Вазорати адлияи Љумњурии Тољикистон:

- нисбати мањкумшудагоне, ки ба љазои мањрум сохтан аз озодї мањкум шудаанду дар њабс нестанд ва њукмњо нисбати онњо ќувваи ќонунї пайдо кардаанд;

- нисбати мањкумшудагоне, ки љазоро дар намуди корњои њатмї, корњои ислоњї дар љои корашон ё дар љойњои дигаре, ки маќомоти иљрокунандаи њукм муайян менамояд, адо мекунанд, инчунин мањрум намудан аз њуќуќи ишѓоли мансабњои муайян ё машѓул шудан ба фаъолияти муайян;

- нисбати мањкумшудагоне, ки дар љойњои мањрумї аз озодї буда, њукм нисбати онњо эътибори ќонунї пайдо кардааст;

- нисбати мањкумшудагоне, ки љазоро дар колонияњои ислоњии сукунат адо мекунанд;

г) фармондењони ќисмњои њарбии интизомї нисбати хизматчиёни њарбие, ки бо нигоњ доштан дар ќисми њарбии интизомї мањкум шудаанд.

Моддаи 11. Озод намудани мањкумшудагон аз љазоњои иловагї, ки то рўзи мавриди амал ќарор додани Ќонуни мазкур иљро нашудаанд, ба зиммаи он маќомот ва муассисае гузошта мешавад, ки масъалаи аз љазои асосї озод намудани чунин мањкумшудагон ба салоњияти онњо вогузор шудааст.

Моддаи 12. Ќарор дар бораи татбиќ кардан ё рад кардан аз татбиќи Ќонун дар бораи авф нисбати њар як шахс алоњида ќабул карда мешавад. Дар сурати мављуд набудани маълумотњои зарурї дар бораи мањкумшуда, муњокимаи масъалаи татбиќи авф тибќи Ќонуни мазкур то пайдо намудани њуљљатњои иловагї, вале на дертар аз як моњ мавќуф гузошта мешавад.

Моддаи 13. Маќомоти тањќиќи ибтидої ва тафтиши пешакї, фармондењони ќисмњои интизомии њарбї, муассисањои системаи иљрои љазои љиноятии Раёсати корњои ислоњии Вазорати адлияи Љумњурии Тољикистон Ќонун дар бораи авфро бо иљозати (санксияи) прокурор татбиќ менамоянд.

Ќонун дар бораи авф аз љониби судњо бо иштироки њатмии прокурор татбиќ карда мешавад.

Моддаи 14. Њангоми татбиќи Ќонуни мазкур њолатњои зерин бояд ба назар гирифта шаванд:

а) зербанди «а» моддаи 1 Ќонуни мазкур нисбати заноне татбиќ мегардад, ки то рўзи мавриди амал ќарор додани Ќонуни мазкур љиноят содир кардаанд ба шарте, ки љинояти содиркардаашон одамкушї (моддањои 104 ва 105 Кодекси љиноятии Љумњурии Тољикистон, тањрири соли 1961 ва моддаи 104, Кодекси љиноятии Љумњурии Тољикистон, тањрири соли 1998) набошад;

б) тањти амали зербанди «б» моддаи 1 шахсоне ќарор мегиранд, ки то рўзи содир кардани љиноят ба синни њаждањсолагї нарасидаанд;

в) тањти амали зербанди «в» моддаи 1 мардоне ќарор мегиранд, ки то рўзи мавриди амал ќарор додани Ќонуни мазкур ба синни 55-солагї расидаанд;

г) зербанди «г» моддаи 1 Ќонуни мазкур нисбати шахсоне татбиќ карда мешавад, ки мувофиќи тартиби муќарраршуда то мавриди амал ќарор додани Ќонуни мазкур маъюби гурўњњои I, II ва III дониста шудаанд, инчунин шахсоне, ки гирифтори бемории сил мебошанд ва дар номгўи чунин беморињо тибќи замимаи № 1 фармони якљояи Вазири тандурустии Љумњурии Тољикистон ва Вазири адлияи Љумњурии Тољикистон № 335/89 аз 11 августи соли 2003 то ба ќувваи ќонунї даромадани Ќонуни мазкур ба ќайд гирифта шудаанд; 

д) тањти амали зербанди «д» моддаи 1 иштирокчиёну ветеранњои Љанги Бузурги Ватанї ва шахсони ба онњо баробаркардашуда, иштирокчиёни амалиёти љангї дар њудуди дигар давлатњо ва иштирокчиёни муќовиматњои сиёсї ва њарбї дар Тољикистон, инчунин шахсоне, ки бар асари фалокати нерўгоњи барќи атомии Чернобил зарар дидаанд, ќарор мегиранд. 

Иштирокчиёну ветеранњои Љанги Бузурги Ватанї ва шахсони ба онњо баробаркардашуда, инчунин иштирокчиёни амалиёти љангї дар њудуди дигар давлатњо шахсоне шуморида мешаванд, ки дар комиссариатњои њарбии шањру ноњияњои мањалли зисташон ба ќайд гирифта шудаанд.

Иштирокчиёни муќовиматњои сиёсї ва њарбї дар Тољикистон онњое шуморида мешаванд, ки дар дафтари махсуси баќайдгирии комиљроияњои Советњои депутатњои халќии шањру ноњияњои љумњурї (њоло маќомоти иљроияи мањаллии њокимияти давлатї) мувофиќи Ќарори Шўрои Вазирони Љумњурии Тољикистон аз 29 июни соли 1993,  № 312 номнавис шуда буданд, инчунин кормандони сохторњои ќудратие, ки дар ин муќовиматњо иштирок кардаанд ва собиќ силоњбадастони Иттињоди нерўњои оппозитсиони тољик, ки рўйхати онњо бо ќарори Комиссияи Оштии Миллї аз 3 марти соли 1999 № 15 тасдиќ карда шудааст, номнавис шудаанд. 

Шахсони бар асари фалокати нерўгоњи барќи атомии Чернобил зарардида онњое дониста мешаванд, ки мутобиќи Ќонуни Љумњурии Тољикистон «Дар бораи њифзи иљтимоии шањрвандоне, ки бар асари фалокати нерўгоњи барќи атомии Чернобил зарар дидаанд» ба ин гурўњ дохил карда шудаанд.

Моддаи 15. Ќонуни мазкур нисбати шахсоне татбиќ карда намешавад, ки барои содир намудани маљмўи љиноятњо айбдор дониста ва ё мањкум шудаанд, агар яке аз ин љиноятњо дар бандњои «а» ва «б» моддаи 7 Ќонуни мазкур пешбинї шуда бошад, вале мўњлати адои љазо бо тартиби пешбининамудаи моддаи 6 Ќонуни мазкур ва бо назардошти талаботи моддаи 8 Ќонуни мазкур кам карда мешавад.

Моддаи 16. Мўњлати љазои адокардашудаи мањкумшудагони дар зербандњои «б» ва «в» моддаи 3 Ќонуни мазкур пешбинишуда, то рўзи мавриди амал ќарор дода шудани Ќонуни мазкур ба њисоб гирифта мешавад.

Моддаи 17. Мутобиќи моддаи 6 Ќонуни мазкур ќисми мўњлати љазои адонагардида, ки то рўзи мавриди амал ќарор додани Ќонуни мазкур боќї мондааст, кам карда мешавад.

Нисбати шахсоне, ки  пештар мўњлати љазояшон бо тариќи бахшиши љазо ё авф кам карда шуда буд, авф бо назардошти мўњлати љазои адонагардида татбиќ карда мешавад.

Моддаи 18. Шахсоне, ки нисбати онњо Ќонуни мазкур татбиќ карда мешавад, аз барќарор намудани товони зарари моддии бо кирдори љиноятї расонидаашон озод карда  намешаванд.

Моддаи 19. Шахсони мувофиќи Ќонуни мазкур авфшаванда њам аз љазои асосї ва њам аз љазои иловагї озод карда мешаванд. Мањкумшудагоне, ки мўњлати адои љазояшон мутобиќи моддаи 6 Ќонуни мазкур кам карда мешавад, аз адои љазоњои иловагї озод карда намешаванд.

Моддаи 20. Маводи шахсоне, ки тањти амали Ќонуни мазкур ќарор мегирад ва мувофиќи тартиби муќарраргадида ба онњо табобати маљбурї аз майзадагї, нашъамандї ё беморињои зўњравї таъин гардидааст, дар давраи иљрои њамин ќонун баррасї гардида, ќарор дар бораи озод намудани онњо пас аз ба охир расидани давраи пурраи табобати маљбурї мавриди иљро ќарор дода мешавад.

Барои анљомёфта донистани муолиљаи бемории зўњравии мањкумшуда хулосаи тиббї ва нисбати шахсе, ки суд аз майзадагї ё нашъамандї табобати маљбурї таъин намудааст, таъиноти суд дар бораи ќатъ кардани табобати маљбурї асос мешавад.

Моддаи 21. Вайронкунандагони тартиби муќарраргардидаи адои љазо, ки зербанди «ж» моддаи 7 Ќонуни мазкур пешбинї менамояд, мањкумшудагони зерин дониста мешаванд:

а) мањкумшудагоне, ки тартиби муќарраргардидаи адои љазоро ба таври ашаддї вайрон кардаанд (ќисми 4 моддаи 80 ва моддаи 122 Кодекси иљрои љазои љиноятии Љумњурии Тољикистон) ва муљозоти мўњлаташ адонашуда ё бекорнашуда дошта бошанд;

б) мањкумшудагоне, ки дар ваќти адо намудани љазо дар намуди мањрумї аз озодї дар мањалли адои љазо ќасдан љиноят содир кардаанд;

Моддаи 22. Нисбати шахсоне, ки љиноятњои давомдор ё дарозмуддат содир кардаанд, Ќонуни мазкур танњо дар мавриде татбиќ карда мешавад, ки агар ин намуд љиноятњо то рўзи мавриди амал ќарор додани Ќонуни мазкур анљом ёфта бошанд.

Моддаи 23. Маќомоти иљроияи мањаллии њокимияти давлатии Вилояти Мухтори Кўњистони Бадахшон, вилоятњо, шањри Душанбе, шањру ноњияњо ва маќомоти худидоракунии шањраку дењот вазифадоранд: 

а) барои расонидани кўмаки иљтимої баќайдгирии сариваќтии шахсонеро, ки аз адои љазо тибќи Ќонуни мазкур озод шудаанд, таъмин намоянд ва рафтори онњоро тањти назорат гиранд; 

б) назорати ноболиѓони мутобиќи Ќонуни мазкур озодшударо ба падару модарон ё шахсони ивазкунандаи онњо вогузор намуда, дар мавриди зарурї барои ба мактаб-интернатњо љойгир кардани ноболиѓони бесаробон чорањо андешанд;

в) масъалаи љойгир кунонидани беморонро дар муассисањои тиббї ва маъюбону пиронсолони яккаю танњо дар интернат ва хонањои пиронсолон ташкил намоянд.

Моддаи 24. Иљрои Ќонуни Љумњурии Тољикистон «Дар бораи авф» дар давоми шаш моњ таъмин карда шавад.

Моддаи 25. Агар масъалаи татбиќи Ќонуни мазкур пас аз мўњлати шашмоњаи баъд аз мавриди амал ќарор додани он ба миён ояд, Ќонуни мазкур мувофиќи тартиби муќаррарнамудаи моддаи 10 иљро карда мешавад.

Моддаи 26. Суди Олии Љумњурии Тољикистон, Прокуратураи генералии Љумњурии Тољикистон, Вазорати корњои дохилии Љумњурии Тољикистон, Кумитаи давлатии амнияти миллии Љумњурии Тољикистон, Вазорати адлияи Љумњурии Тољикистон, Шўрои адлияи Љумњурии Тољикистон, Агентии назорати давлатии молиявї ва мубориза бо коррупсияи Љумњурии Тољикистон, Агентии назорати маводи нашъаовари назди Президенти Љумњурии Тољикистон, маќомоти иљроияи мањаллии њокимияти давлатии Вилояти Мухтори Кўњистони Бадахшон, вилоятњо, шањри Душанбе, шањру ноњияњо ва маќомоти худидоракунии шањраку дењот баъди шаш моњи мавриди амал ќарор дода шудани Ќонуни Љумњурии Тољикистон «Дар бораи авф» ба Президенти Љумњурии Тољикистон дар хусуси иљрои он њисобот пешнињод намоянд.

Моддаи 27. Ќонуни мазкур пас аз интишори расмї мавриди амал ќарор дода шавад.

